
Comfrey (Symphytum spp.) ni mmea mdogo unaothaminiwa kwa namna tofauti na
watu wa kila aina.  Tabibu wa kienyeji hukuza mmea huu kwa ajili ya uwezo wake
wa kutibu maradhi ya kila aina.  Wakulima hukuza mmea huu kama lishe la mifugo
kutokana na kiwango bora cha protini na madini muhimu.  Wakulima wengine pia
hukuza mmea huu ili kutumia kama dawa ya kunyunyiza mimea.

Kuna aina tofauti ya comfrey inayoweza kupandwa.  Symphytum grandiflorum na S.
caucasicum kwa mfano, hukuzwa kwa ajili ya maua yake na majani.  Russian
comfrey (Symphytum x uplandicum) ndio hukuzwa kwa matumizi kama mbolea.
Ni rahisi sana kukuza na kuvuna mmea wa comfrey, mmea huu huzalisha kiasi kingi
cha majani yaliyo na wingi wa madini muhimu yanayozolewa na mzizi mkuu.

Kwa kuchuna majani yenye madini mengi mara kwa mara
waweza kutumia mmea huu kwa njia zifuatazo:

• Kama kiungo cha kuchochea mbolea ya
mboji na kuimarisha mbolea hiyo
• Katika kuandaa mbolea majimaji ya
kunyunyiza bustani
• Kama boji-ezefu au mbolea ya
mtandazo
• Ili kutayarisha mbolea kwa mimea ya
ndani mwa nyumba.

Kijitabu hiki kinatoa maelezo unayopaswa
kufahamu kuhusu mmea huu na kuimarisha
kilimo hai.

Mmea wa comfrey (Symphytum officinale) ni mmea wa kupendeza wenye maua ya
waridi au malai, majani yake ni makubwa yenye vijinyoya.  Mmea huu ulitokea kule
Uingereza na hutoa mbegu kwa urahisi, na hata kugeuka kwekwe shambani.  Mmea
huu waweza kuchavuliwa na mbelewele kutoka kwa jamii zinazolingana ili kuzalisha
aina fulani iliyoimarishwa.

Kusambaa  kwa  mmea  huu  kando  ya
barabara  na  mipaka  ya  mashamba
kumetokana na wakulima wanaolisha farasi
wao kwa mmea huu.

Russian comfrey

Baina ya jamii zote za comfrey, ni aina ya
Urusi iliyo bora zaidi katika kuandaa mbolea
ya  shambani  (Symphytum  x  uplandicum).
Maarufu  kama  `Bocking  14'  au  Russian
comfrey  ndio  aina ya  jamii  ya  mmea huu
maarufu zaidi kwa kuzalisha kiwango kingi
cha majani.

Aina hii ya mmea hutoa kiasi kikubwa cha
majani yaliyo na vijinyoya na maua ya rangi
ya zambarau kwenye shina refu.  Mmea huu
waweza kutimu urefu wa 1m (zaidi ya futi
3) na mzizi mkuu unaoweza kuelekea chini
kwa kina cha 3m (10ft).

Aina ya `Bocking 14' ukilinganisha na aina
nyingine ya  jamii  hiyo  hutoa kiasi  kidogo
sana cha mbegu, hivyo basi kufaa wakulima
wa mashamba madogo.

Aina ya  comfrey  inayojadiliwa  katika  kijitabu  hiki  ni  `Bocking  14'  ila  tu  iwapo
imedokezwa kinyume.

Majani ya comfrey hujumuisha viungo kama vile naitrojeni, fosfarasi na potasiamu.
Madini  haya  muhimu hutolewa punde tu majani  yanapoanza kuoza na hivyo  basi
kufaidi  mimea  mingine.   Mimea  huhitaji  naitrojeni  ili  kuwa  na  majani  ya  afya.
Potasiamu huhitajika kuimarisha maua, mbegu na matunda.

Kulinganisha kiasi cha madini yaliyo kwenye majani ya comfrey na mbolea ya
mboji (kwa uzani)

Maji Naitrojeni
(N)

Fosfarasi
(P)

Potash
(K)

C-N kwa
vipimo

Majani ya comfrey 75.0 0.74 0.24 1.19 10-1

Mbolea ya mboji 76.0 0.64 0.23 0.32 14-1

Mbolea ya
shambani

76.0 0.50 0.27 0.81 20-1

Jedwali hili linaonyesha kwamba majani ya comfrey hujumuisha zaidi ya mara mbili
hadi  tatu  ya  kiwango  cha  potasiamu iliyo  kwenye  mbolea  ya  mboji la  kawaida.
Majani ya comfrey yana kiwango cha chini cha carbon ikilinganishwa na naitrojeni.
Hivyo  basi  hakuna  tisho  la  kupotea kwa madini  ya  naitrojeni  hata  ikiwa majani
yatazikwa chini ya mchanga.  Ukosefu wa nyuzinyuzi kwenye majani ya mmea huu ni
hakikisho la kuoza kwa urahisi, na madini kutolewa kwa wingi.

Ni rahisi kupanda?

Yeyote aweza kukuza mmea huu.  Ni rahisi  sana kupanda na kutunza mmea huu
katika  kila  aina  ya  mchanga.   Mmea  huu  huatapata  shambulizi  la  wadudu  au
magonjwa  kwa  urahisi.   Kila  mwaka  waweza  kupata  kiasi  kikubwa  cha  majani
yanayoweza kutosheleza hitaji lako.  Mmea mmoja waweza kuzalisha kiasi cha 2-
2.5kg (4-5Ib) na pia kujitokeza kwa urahisi na kukatwa mara tatu au nne kwa msimu.

Jambo la kwanza ni kuchagua eneo la upanzi.  Mmea huu waweza kudumu kwa zaidi
ya miaka 20 au hata zaidi na hivyo basi kuhitaji eneo ambalo kamwe mmea
hautasumbuliwa ili kueneza kina kirefu cha mzizi mkuu.  Usipande mmea huu kwa
ajili ya mfumo wa mzunguko, kwani hata baada ya kung'oa mizizi iliyobaki
hujitokeza na kukera kama kwekwe.  Comfrey hukua kwa haraka sana kiasi kwamba
haitafaa kupandwa kwenye vifuko.

Comfrey hukua vyema katika sehemu iliyo wazi na mwangaza wa kutosha, hata hivyo
kila aina ya mchanga huendeleza mmea huu, ila tu palipo na mchanga wa chokaa.
Katika ua, mmea huu huhimili kivuli.

Ni bora iwapo eneo litakuwa karibu na mahali pa matumizi.

Idadi ya mimea ya comfrey hutegemea viwango vya kila aina:  kiasi cha bustani,
sababu au lengo na matumizi ya comfrey.  Sehemu ndogo kando ya shamba yaweza
kutosheleza mavuno ya mara kwa mara kwa mwaka, na kuendelea kutoa kiasi
kikubwa cha madini.

Kama jaribio waweza kuhitaji:

• Kiasi cha mimea 15-20 kwa bustani kubwa
• Kiasi cha mimea 4-8 kwa bustani ndogo

Iwapo kiasi cha majaribio ni kidogo sana, waweza kupanua kwa kuendeleza
vipandikizi baada ya mwaka wa kwanza.  (Tazama upanzi uk. 14)

Wakati wa majira ya mvua chache ndio muafaka kwa upanzi.  Mimea iliyopandwa
mwezi wa Machi hadi Mei hukua kwa wepesi na tayari kwa matumizi katika msimu
unaofuatia.   Mwezi wa Septemba ndio bora zaidi,  wakati  ambapo hali  ya  anga ni
shauri kabisa.

Mmea huu hukuzwa kwa urahisi kwa kutumia vipandikizi kutoka kwa mizizi.  Kila
mzizi  una  sehemu ya  kujitokeza  mmea  mpya.   Waweza  kupata  vipandikizi  kwa
kutuma  maombi  kwa  barua  kwa  shirika  la  HDRA  katika  Organic  Gardening
Catalogue.  Aina ya mmea unaopendekezwa wa `Bocking 14' hupatikana mwezi wa
Aprili hadi Agosti.

Waweza pia kupata vipandikizi kutoka kwa wakulima wenzako.  Mimea iliyokomaa
yaweza kutawanywa kwa urahisi.  Hata hivyo wapaswa kutahadhari ili kuhakikisha
kwamba ni aina ya Russian comfrey.

Viunga vya mimea ni suluhisho lingine la kupata vipandikizi.  Hakikisha kwamba
umepata Russian comfrey wala sio S. officinale.

Baada ya kuchagua eneo la upanzi wa comfrey, andaa eneo hilo kwa upanzi wa mmea
huu.  Ondoa gugu au kwekwe katika eneo hilo,  na kuhakikisha kwamba aina ya
kwekwe  wasumbufu  wameondolewa  katika  eneo  hilo.   Comfrey  hufanya  vyema
katika mchanga wenye rutuba.  Kwa kutegemea na aina ya mchanga katika eneo lako,
andaa bustani kwa kuweka boji au mbolea ili kuimarisha rutuba ya mchanga.

Panda mimea yako katika upana wa 60-90cm (2-3ft) mbali mbali.  Funika vipandikizi
kwa mchanga mwepesi.

Baada ya mmea kuota mizizi na kushika katika eneo imara, mmea huu hautahitaji
utunzaji maalum, kupalilia baada ya muda fulani husaidia katika kuondoa ushindani.
Ondoa shina lililo na maua ili kuufanya mmea kuota majani mengi.

Comfrey huhitaji aina tatu ya utunzaji ili
kuendelea vyema:
• Maji
• Kuwepo kwa madini ya naitrojeni
wakati wa ukuaji
• Kupogoa majani mara kwa mara na
kuzuia kuota kwa maua

Ili kupata kiasi kingi zaidi cha majani kwa kukata mara 4-5, mimea itahitaji
kuandaliwa vyema wakati wa ukuaji.  Mmea huu huendelea tu kukua vyema hata
iwapo hautatunzwa, hata hivyo kiwango cha mazao kitakuwa duni.  Tumia mbolea ya
mboji, mabaki ya nyasi au aina nyingine ya mbolea.  Tumia mbolea katika viwango
vinavyolingana na aina ya mchanga katika eneo lako au kulingana na maagizo ya
mbolea.

Ni bora kutumia boji-ezefu au matandazo ya majani yanayotiwa shinani kuhifadhi
unyevu na kuimarisha rutuba ya mchanga.  Waweza kutumia ubua au mabaki ya
mimea katika kutekeleza haya.

Kiwango bora cha majani chaweza kuvunwa iwapo mmea umekuzwa kwa angalau
misimu miwili.  Kisha waweza kuvuna majani kwa mara 3-5 kwa mwaka.

Tumia mundu au mkasi mkubwa ili kukata majani
ya comfrey katika urefu wa 5cm (2in) kutoka kwa
mchanga.   Vaa  glavu  kwani  vile  vijinyoya  vya
majani vyaweza kusababisha harara ya ngozi. 

�
���� ������������	�� -  Hasa mwezi wa Aprili
mimea  inapotimia  urefu  wa  60cm (2ft)  kabla  ya
kuota maua.

�

	�  -  Wacha mmea kujitokeza tena kufikia urefu wa 60cm
(2ft). Hii huchukua wiki nne au tano na kuruhusu kukata mara nne hadi tano kwa
msimu.

Usiendelea kukata majani baada ya mwezi wa Septemba, licha ya uwezo wa mmea
kuendelea kunawiri hata kuendelea mwezi wa Novemba.  Hali hii hupelekea mimea
kujiandaa kwa msimu wa kiangazi.   Majani  yanaponyauka na kuangamia, madini
hurudi kwenye mizizi ili kuhifadhiwa kwa ajili ya ukuaji unaojitokeza baadaye.

Mojawapo ya  matumizi  maarufu  ya  comfrey  ni
dawa ya  kunyunyiza.   Dawa hii  hutumiwa kwa
mimea iliyo  kwenye  vifuko  au  kwenye  vikapu,
nyumba ya kio ya kuhifadhi mimea na mimea ya
bustani  kama  vile  nyanya.   Kurasa  zinazofuta
zitakuelekeza jinsi ya kutayarisha dawa hii.

Mnamo  mwaka  wa  1997,  jarida  la  Gardening
Which?  liliangazia comfrey kama mmea hodari
wa kutayarisha mbolea na dawa za kunyunyiza.

Kuna mbinu mbili za kutayarisha dawa majimaji ya comfrey.  Moja kati ya mbinu
hizi hutayarisha dawa ya kutumia moja kwa moja ili hali ile nyingine huandaa dawa
ya kuhifadhiwa itakayo yeyushwa.

Majani ya comfrey yaliyowekwa
kwenye pipa au ndoo ya maji huoza na
kuandaa majimaji ya rangi ya
hudhurungi yenye harufu kali,
majimaji hayo yaweza kutekwa na
kutumiwa moja kwa moja pasipo
kuyeyushwa.

• Jaza ndoo au pipa kwa maji
• Ongeza majani ya comfrey kwa
vipimo vifuatavyo:  1kg  (2.2Ib) ya
majani kwa kila lita 15 (3.3gals) ya
maji (ongeza maradufu au kupunguza
kulingana na vipimo hivyo au aina ya
chombo unachotumia)
• Funika chombo hicho ili kuzuia
nzi na kufunika harufu hiyo.

Dawa hiyo itakuwa tayari kwa
matumizi baada ya wiki 4-6.  Waweza
kuendelea kuongeza majani mengine.
Chukua machujo yanayosalia chini ya
chombo na kuyatumia kutayarisha
mbolea ya mboji.

Matayarisho ya kolezi la comfrey ni tofauti sana  na aina ya dawa ya kutumia moja
kwa moja, kwani hakuna maji yanayotumiwa.   Majani ya comfrey huoza na kuandaa
majimaji meusi chini ya chombo unachotumiwa.  Weka na kuhifadhi koleo hilo
kwenye chupa iliyotiwa kibandiko, katika mahali pasipo na mwangaza.   Waweza
kutumia kolezi hilo mara moja au hata kuhifadhi kwa mwaka mmoja.  Kumbuka
kuyeyusha kabla ya matumizi.  Faida nyingine ni kwamba kolezi halina harufu kali
kama ile dawa ya kutumiwa moja kwa moja.

Kuna mbinu nyingi za matayarisho ya kolezi kulingana na kiasi au kiwango
unachonuia kutayarisha.

Utahitaji:
• Ndoo kubwa au pipa la plastiki, kiasi cha lita 20

(5gals).  Toboa shimo upande wa chini kwa upana wa
4-6mm (¼in) 

• Kipande cha nyaya za masango kuzuia shimo lisizibe.
• Matofali ya kushikilia chombo ili majimaji yaweze

kutiririka kwa urahisi kwenye chombo cha kukusanya.
• Chupa nyembamba ya kuteka kolezi linalotiririka, kiasi
cha lita moja (1¾pint)
• Majani ya kutosha ya comfrey kujaza chombo hicho
(jaza kwa kikamilifu)

Mfumo huu hufaa tu idadi ndogo ya majani.  Utahitaji:
•Chupa ya lita 2
•chombo cha kuteka kolezi linalotiririka, kopo la mtindi,
aiskrimu au chupa ndogo.

Kata sehemu ya chini ya chupa hiyo, jaza kwa majani ya
comfrey na kuipindua chupa.  Funika sehemu iliyo wazi kwa
karatasi ya plastiki.  Waweza kufunga kwa mkanda wa mpira ili
kuzuia mchanganyiko huo kukauka.  Majimaji ya comfrey
yatatiririka kwenye chombo cha kukusanya.  Yeyusha kama
ilivyodokezwa hapo awali.

Mfumo huu huhitaji vifaa vinavyoweza kupatikana kwa urahisi
na pasipo gharama yeyote kutoka eneo la ujenzi au duka la
DIY  Mfumo huu hufaa tu matayarisho kwa kiwango kidogo na
matumizi ya mmea mmoja au miwili ili kutoa kiasi cha kolezi
la nusu lita.
Utahitaji:

• bomba la urefu wa 1m na kipenyo cha 10cm (4in)
• Aina ya bomba la mchanga na sehemu ya kufunga
• Kipande cha kichungi cha plastiki kuwekwa sehemu ya

kutiririka kolezi
• Kifuniko cha bomba
• ncha ya neli kama ya kalamu au bairo
• Chupa ya kukusanya mtiririko wa kolezi
• Chupa ya plastiki iliyo jazwa maji na kuwekwa ndani

ya bomba
• Kamba iliyofungwa kwenye chupa.

Unganisha vifaa hivyo vyote kama ilivyo onyeshwa hapa.
Utahitaji kuegemeza nguzo hiyo kwenye mbao katika eneo
lisilo na joto.  Jaza chombo hicho kwa majani yaliyokatwa ya
kiasi cha 1.5kg (3-4Ib) yaliyopangwa pasipo kuruhusu hewa
kuingia.  Finyilia chupa iliyojazwa maji ili kufinyilia majani
yale yanapoendelea kuoza.  Utahitaji muda wa wiki sita au
zaidi kuanzia mwanzoni hadi mwisho.  Waweza kuendelea
kuongeza majani punde yanapopungua kwa kuoza.  Toa yale
machujo na kuongeza kwenye mbolea.

Dawa ya comfrey ni muafaka kwa mimea iliyo kwenye vifuo au maeneo mengine
yenye hali iliyozuiliwa.  Katika bustani la majaribio katika kituo cha HDRA Ryton
Organic Gardens, mmea hutumiwa kunyunyiza:

• nyanya na pilipili kwenye kiunga - mara tatu kwa wiki
• nyanya/tango katika vyumba vya kioo - mara mbili kwa wiki
• Mimea ya ndani ya nyumba/au iliyo kwenye vikapu - mara moja kwa wiki.

Anza tu kunyunyiza nyanya punde tu maua yanapoanza kuota.  Ni bora kuchunguza
kwa makini ili kutambua ni wakati upi unaofaa kwa kunyunyiza mimea.

��
�
���������
��
�
���������
��
�
���������
��
�
���������

Nguvu za dawa ya comfrey zitategemea namna na mbinu za matayarisho.
Unapotumia dawa hii, na kukadiria kiwango cha kuyeyusha, waweza kutumia
utaratibu huu kama alivyoeleka mtaalamu wa nyanya Terry Marshal:

Iwapo dawa iliyotokana na comfrey ni nzito na nyeusi, fifisha kwa sehemu 20:1,
iwapo dawa hiyo ni ya hudhurungi na siyo nzito, fifisha kwa 10:1.

Kufifisha mchanganyiko huu kwa viwango vinavyofaa ni
rahisi.  Mbinu hii ni `Sayansi ya ndoo' hivyo basi usitie
shaka kuhusu viwango halisi kwa mililita.  Fuata utaratibu
uliovumbuliwa hapo juu (10:1 au 20:1) kisha utumie jaa la
kupima viwango kama ilivyoelezwa hapa chini.

Kwa ndoo ya lita 7 (1.5gals):

Lita 6 za maji na kolezi la 600ml.

Lita 6 za maji na 300ml za kolezo

Majani ya mwanzo wa mwezi wa Aprili hufaa
sana kwa matumizi wakati wa kupanda viazi.
Weka majani ya comfrey yaliyonyauka chini ya
vijitaro vya kupanda viazi kwenye safu za 2.5-
5cm (1-2in) kuelekea chini.  Funika kwa safu ya
mchanga, weka viazi vya kizungu kwenye vijitaro
na kisha kufunika kama kawaida.  Majani ya
comfrey huvunjiliwa kwa urahisi na vimelea ili
kuandaa mboji lililo na wingi wa potasiamu kwa
mimea inayokua.  Utaratibu huu waweza
kutumiwa katika upanzi wa maharagwe na
nyanya.

Waweza kutumia majani ya mmea huu kama boji-
ezefu kando ya mimea.  Majani hayo huoza na
kutoa madini muhimu, hasa potasiamu.  Safu
nyingine ya nyasi juu ya matawi hayo hufaa zaidi
na kwekwe hukabiliwa kwa kikamilifu.  Mimea
inayoweza kufaidika kupitia mfumo huu ni
nyanya na viazi na pia matunda kama mizabibu na
zabibubata.
Usitumie kando ya mimea inayohitaji siki, kwani
chumvi ya alkali huyeyusha siki hiyo.  Iwapo boji
hili litatumiwa kupita kiasi, basi kuna hatari ya
kuongeza pH ya mchanga.



Step-by-Step Organic Gardening    Step-by-Step Organic Gardening    Step-by-Step Organic Gardening

��������������
�������
������
��������������

Unapoandaa safu za mboji au boji, ni bora iwapo utatumia
majani ya comfrey kugawa safu hizo 5-8cm (2-3in) huku
ukitumia viungo vingine pia.  Majani ya comfrey
yanayooza kwa urahisi huchochea vimelea kuvamia viungo
vingine vilivyoko na pia kuongeza joto na kufanya viungo
hivyo kuwa mbolea.

Zungusha majani ya comfrey kando ya mimea.  Badilisha majani hayo baada ya wiki
moja (au chini ya wiki moja wakati wa kiangazi) na kuondoa konokono iwapo wamo
kwenye eneo hilo.

Majani ya comfrey yanapochachuliwa huandaa mbolea majimaji yenye virutubisho
muafaka.  Mbolea hiyo hujulikana kama uchachu wa majani ya comfrey ambayo
hutumiwa katika viunga.

Kuandaa uchachu wa mboji la comfrey:
• Jaza ndoo au kifuko cha plastiki kwa safu za
7.5-10cm (3-4in) za mboji la awali ya miaka 2-3 na
majani ya comfrey yaliyokatwa kwa vipande
vidogo.
• Finyilia kwenye kifaa hicho na kuongeza maji
iwapo mchanganyiko ni mkavu.
• Iwapo mboji la awali ni kavu, kausha nje kwa
siku kadhaa kabla ya kuandaa mchanganyiko. 

Mchanganyiko huo utakuwa tayari baada ya miezi 2-5, au punde tu majani ya
comfrey yanapochachuka na kupotea.  Tumia mchanganyiko huu katika viunga au
hata bustani kwa kuongeza mchanga.  Kiwango cha siki ya chachu ya comfrey ni pH
ya 5.8 na 6.2.  Iwapo unahitaji mbolea isiyo na kiasi kikubwa cha vipimo vya siki,
basi ongeza saruji.

Kuongeza idadi ya mimea ya comfrey ni jambo rahisi sana kutokana na uwezo wa
mizizi kujitokeza kwa urahisi.  Msimu muafaka wa upanzi wa comfrey ni kati ya
mwezi wa Machi na Mei, hata hivyo waweza kupanda wakati wowote katika mwaka
ila tu sio Desemba au Januari wakati wa kiangazi.

Hii ni mojawapo ya njia rahisi pasipo kuathiri mmea wa comfrey.

Katika msimu unaoanza mwezi wa Machi na Aprili, tawanya mimea iliyokomaa.
Tumia pakuo kutawanya kwa kiasi cha 8cm (£in) chini ya mchanga.  Tawanya na
kugawa vipandikizi, kila kipande na sehemu za kuchomoza mmea mpya.  Funika
sehemu za mmea zilizosalia kwa mchanga; mmea utajitokeza kwa wingi katika muda
wa miezi 2-3.

Faida ya matumizi ya mfumo huu ni kwamba utapata idadi kubwa ya vipandikizi
kutoka kwa mmea mmoja.
• Chimbua mmea mzima.  Fuata maagizo yaliyotolewa hapo juu
• Katakata mzizi mkuu kwa vipande vya urefu wa 2.5-5cm (1-2in)
• Panda vipandikizi hivi kwa kina cha 5cm (2in) katika kiunga au eneo

ulilonuia.



Step-by-Step Organic Gardening    Step-by-Step Organic Gardening    Step-by-Step Organic Gardening

,��
�
�	������	���,��
�
�	������	���,��
�
�	������	���,��
�
�	������	���

Aina ya mmea wa Russian comfrey hautashambuliwa kwa urahisi na wadudu au
magonjwa.  Hata hivyo kuna aina mbili ya matatizo unayoweza kukumbana nayo:

• Kizimwili cha comfrey (Melampsorella symphyti)
• Ukungu wa comfrey (Erisyphe polygoni)

Kwa kawaida hakuna mbinu ya kukabili matatizo haya, huku majani yakitumiwa
kama kawaida.   Wakati wa upanzi usitumie vipandikizi vya mimea iliyo athiriwa.

Vidota vya manjano kwenye majani.  Vidota hivi huonekana sehemu za chini ya jani.
Mimea huonekana dhaifu yenye majani ya rangi isiyokolea.

Kata mimea inayoonyesha dalili ya magonjwa, waweza kunyunyiza mimea kwa jivu
(au aina nyingine ya mbolea iliyo na potasiamu) na mbolea ya kutosha.  Hali hii
husaidia mimea `kutoka' kwenye hali ya ugonjwa.  Mimea iliyoathiriwa yaweza
kuondolewa na kuharibiwa.  

Huonekana kama vidota vyeupe au safu nyeupe kwenye majani na shina la mmea.
Ukungu huonekana katika aina ya comfrey ya mwituni na huathiri majani
yaliyokomaa.

Mimea imara yenye afya huweza kuhimili tatizo hili, hivyo basi ni bora kudumisha
mimea yenye afya kwa  kupalilia, kutia mbolea na hata kupogoa mara kwa mara.

Kutayarisha mbolea
Dawa za kiasili za kukabili Wadudu na Magonjwa
Bustani hai
Mbinu hai za kukabili kwekwe
Mbolea ya kijani katika kuimarisha rutuba ya mchanga
Mpangilio au Muundo Hai
Tunza na kuzalisha mboga
Tunza na kuzalisha matunda
Kilimo hai katika karne ya 21
Miongozo ya HDRA

Kutoka kwa HDRA

Encyclopaedia of Organic Gardening - Mhariri mkuu Pauline Pears
All about Compost - Pauline Pears

Mbinu hai za kutunza mchanga
Bajeti ya kupanda vyakula
Kupanda mimea kwa mbinu hai
Crash Course on Flying pests
Kuanzisha eneo la kilimo hai
On the Trail of the Slug
Mbinu za kimsingi katika kuhifadhi mbegu
Jinsi ya kupanda mboga kutoka kwa mbegu
Make your Own Leafmould

Makala na toleo za kila aina kuhusu mbinu za kilimo, kukabili kwekwe, wadudu na
magonjwa yaweza kupatikana kutoka kwa:
Information Section, Gardens Division, Ryton Organic Gardens, Coventry CV8 3LG

Waweza kupata maelezo zaidi kwa kutembelea tuvuti www.hdra.org.uk  

Mshirika mmoja wa dhehebu la Marafiki kwa jina Henry Doubleday alianzisha mmea
wa Russian comfrey nchini Uingereza miaka ya 1870's.  Mkulima huyu wa shamba
ndogo alivutiwa na kiungo cha gundi ya kutayarisha sandarusi.  Mkulima huyu
alikuwa na kiwanda cha kutayarisha gundi kilicho hangaika katika kupata aina ya
sandarusi aliyohitaji.  Alitumia kila aina ya mimea, lakini hakupata matokeo ya
kuridhisha, hata hivyo alipata kusikia kuhusu comfrey (S. asperum), mmea uliotokea
upande wa Caucasus wenye sifa ya `majimaji mengi'.  Alimuandikia mkulima mmoja
katika jumba la mfalme wa St. Petersburg kule Urusi ili aweze kupata mmea huu.
Alichopokea haikuwa aina ya comfrey yenye gundi ila tu aina ya mmea ulioimarika,
Symphytum X uplandicum, Russian comfrey.  Mmea huu haukua na umuhimu
wowote katika kuzalisha gundi, hata hivyo kama mkulima wa kiwango kidogo
aligundua umuhimu wa mmea huu kama lishe la mifugo.  Punde tu baada ya kiangazi
kilichosababisha upungufu wa viazi, Henry Doubleday alijitoa kutafuta mmea wa
`kuokoa ulimwengu' dhidi ya ukame.

Hivyo basi alianzisha mkakati wa kuimarisha na kuboresha mmea huo.

�
	�
���
�
������-%./��
�
���������
	��
	�
���
�
������-%./��
�
���������
	��
	�
���
�
������-%./��
�
���������
	��
	�
���
�
������-%./��
�
���������
	�

Lawrence D. Hills (mwanzilishi wa HDRA) aligundua na kufahamu umuhimu wa
comfrey kwa kilimo hai, hivyo basi akaanza kuendeleza kilimo hai huku akiegemea
kwa matumizi ya comfrey.  Kwa kufuatiliza kazi ya Henry Doubleday, alianzisha
utafiti wa kugawanya aina tofauti ya mimea ya comfrey nchini Uingereza.  Alianzisha
taasisi ya utafiti na kuendeleza kilimo hai mwaka wa 1954 na kuita taasisi hiyo
`Henry Doubleday Research Association', katika juhudi za kumheshimu mtu
aliyeanzisha mmea wa Russian comfrey nchini Uingereza.  Alibandika jina
vipandikizi jina lake kutoka kwa bustani la majaribio la Bocking kule Essex.  Hivyo
basi `Bocking 14' aina ya kipandikizi maarufu kwa wakulima.

Maelezo katika kijitabu hiki yamenakiliwa kutoka kwa majarida ya Lawrence kuhusu
comfrey, hivyo basi kutambua uchangiaji huo kwa heshima.

Comfrey, Past Present & Future, Lawrence D Hills*
ISBN: 0 571 11007 X  (Faber paperback)

*Kitabu hiki chaweza kupatikana tu kwenye maktaba kwani hakichapishwi tena

Kilimo Hai, ukulima na uzalishaji wa chakula huendeleza afya na
kutunza mazingira

hivyo basi

JIUNGE NA HDRA
-shirika la kilimo hai

Kama mwanachama wa shirika linaloongoza Ulaya katika kilimo hai,
utapata:

· Maelezo ya kibinafsi
· Toleo la kila baada ya miezi mitatu
· Kiingilio kwa maonyesho ya HDRA kule Ryton, Yalding na Audley End
· Orodha ya makala yaliyochapishwa hupunguzwa kwa asilimia 10
· Makala na majarida mara kwa mara
· Kadi ya Benki ya Scotland hutolewa kwa wanachama.

.......................na mengine mengi

Waweza kupata maelezo zaidi kwa kutumia kadi ya malipo, 
piga simu kwa (024) 7630 3517,
 au mtandao www.hdra.org.uk.


